
ᔪᓯᐱ ᑎᒍᓪᓚᒐᖅ 
ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ  
ᑎᑎᖅᑲᕐᓂᐊᕐᕕᐊ 1379 
ᐃᖃᓗᐃᑦ, ᓄᓇᕗᑦ, X0A 0H0 
 
ᐱᔾᔪᑎᖃᖅᑐᖅ: ᓴᓇᔭᐅᑐᐃᓐᓇᕆᐊᖃᕐᓂᖓ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᐊᒻᒪ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 
ᐆᒪᔪᕈᓐᓇᖅᑕᖏᑕ ᑭᒡᓕᖏᑦ ᖁᑦᓯᒃᑐᕐᒥᐅᑦ ᑐᒃᑐᖏᓐᓂᒃ ᑯᐃᓐ ᐃᓕᓴᐱ ᕿᑭᖅᑕᖁᑎᖏᓐᓂ 
 
ᒥᔅᑕ ᑎᒍᓪᓚᒐᕐᒧᑦ, 
 
ᖁᔭᓐᓇᒦᒃ ᑐᓴᒐᒃᓴᓂᒃ ᑐᓂᓯᓚᐅᕋᕕᑦ ᖁᓛᓃᑦᑐᓄᑦ ᐱᔾᔪᑕᐅᔪᓄᑦ, ᐅᑯᐊ ᑭᒡᒍᓯᐅᔪᑦ ᑕᐃᒃᑯᓂᖓ. 
 
ᐊᐃᕕᖅ ᐊᖑᓇᓱᒃᑐᓕᕆᔨᒃᑯᑦ ᐃᓕᖕᓄᑦ ᓇᓗᓇᐃᕐᓯᑦᑎᐊᕈᒪᔪᑦ ᑖᒃᑯᐊ ᐊᑐᖅᑕᐅᔪᒪᔪᑦ ᑐᒃᑐᑦ ᐅᓄᕐᓂᖏᓐᓄᑦ ᓇᓴᖅᑕᐅᓂᑯᐃᑦ 
ᓇᓕᖅᑯᑦᑎᓯᒪᖏᒻᒪᑕ, ᐅᖃᖃᑦᑕᕐᓯᒪᔪᒍᑦ ᑭᖑᓂᑦᑎᓐᓂ ᐊᒻᒪ ᑐᒃᓯᑎᑕᐅᓯᒪᓚᐅᖅᑐᒍᑦ ᐱᖃᓯᐅᔾᔭᐅᓂᐊᖏᓐᓂᖏᓐᓂ ᐊᖑᔭᓂ 
ᖃᐅᔨᓴᕐᓂᕐᒥ.  ᑐᒃᑐᑕᐅᓯᒪᔪᑦ ᐅᓄᕐᓂᖏᑦ ᐅᖃᐅᑕᐅᓯᒪᔪᑦ Curtis Didham (ᓄᓇᕗᑦ ᒐᕙᒪᒃᑯᖏᓐᓄᑦ) ᐃᓚᑯᐃᑦ ᐊᒻᒪ 
ᓇᓕᖅᑯᑦᑎᓯᒪᖏᑦᑐᑦ ᐊᖑᓇᓱᒃᑎᐅᔪᑦ ᑐᓴᖅᑎᑕᐅᓚᐅᕐᓯᒪᖏᒻᒪᑕ ᑐᒃᑐᑕᐅᔪᑦ ᓇᓴᖃᓯᐅᔾᔭᐅᖁᔭᐅᓪᓗᑎᒃ. 
 
ᐃᒃᐱᒍᓱᖕᒥᔪᒍᑦ ᑖᒃᑯᐊ ᐊᖑᓇᓱᒡᕕᖕᓄᑦ ᑭᒡᓕᓕᐊᕆᔭᐅᔪᒪᔪᑦ ᐲᖅᑕᐅᖁᓪᓗᑎᒍ, ᓂᕐᔪᑎᑦ ᑭᒡᓕᖃᖅᑎᑦᑎᖏᓐᓂᖏᓐᓄᑦ. 
ᐅᓄᕐᓂᖏᓪᓗ ᑐᓂᔭᐅᓚᐅᖅᑐᑦ ᐱᓕᕆᔭᐅᓚᐅᕐᖢᑎᒃ ᐊᖑᓇᓱᒃᑎᑦ ᖃᐅᔨᓐᖏᓈᖅᑕᐅᓪᓗᑎᒃ.  ᖃᐅᔨᒪᔪᒃᓴᐅᕗᑎᑦ ᐱᖁᔭᖅᑎᒍᑦ 
ᐅᓂᒃᑳᕆᐊᖃᖅᑐᓂᒃ ᐊᖑᔭᖏᓐᓂᒃ ᐱᑕᖃᖏᒻᒪᑦ, ᐃᓱᒪᒋᔭᕗᓪᓕ ᒫᓐᓇ ᑐᒃᑐᑕᐅᔪᕕᓂᐅᔪᑦ ᐅᖃᐅᑕᐅᓯᒪᔪᑦ 
ᐅᓄᓐᖏᓗᐊᕋᓱᒋᓪᓗᑎᒍ.  ᓴᓐᖏᔪᒃᑯᑦ ᐊᔭᐅᖅᑐᐃᕗᒍᑦ ᑲᑎᒪᔨᓂᒃ ᐃᓄᓕᒫᓂᒃ ᑲᑎᒪᑎᑦᓯᖁᓪᓗᒋᑦ ᑕᒪᑐᒧᖓ ᐱᒻᒪᕆᐅᔪᒧᑦ 
ᐱᔾᔪᑕᐅᔪᒧᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓄᑦ ᖁᑦᓯᒃᑐᕐᒥᐅᑦ ᑐᒃᑐᖏᑦ ᐅᓄᕐᓯᕙᓪᓕᐊᓪᓗᑎᒡᓗ.  ᑕᐃᒪᓐᓇ 
ᒪᓕᒃᑲᔭᖅᑐᑦ ᑲᓇᑕᐅᑉ ᒐᕙᒪᒃᑯᖏᑕ ᐱᐅᓯᖏᓐᓂᒃ ᐃᒃᐱᒍᓱᒃᑯᑎᒃ ᓂᕐᔪᑎᑦ ᑎᑎᕋᖅᑕᐅᖃᓯᐅᔾᔭᐅᓯᒪᔭᕆᐊᖃᕋᓱᒋᒍᓂᔾᔪᒃ ᐊᑐᕐᓗᒍ 
ᓂᕐᔪᑎᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓᑎᒍᑦ ᑎᑎᕋᕐᓯᒪᕕᖁᑎᖏᓐᓂᒃ. 
 
ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓄᑦ ᐱᔾᔪᑕᐅᔪᑦ ᐱᔭᕐᓂᖅᑐᑯᓗᑐᐃᓐᓇᐅᖏᒻᒪᑕ ᑎᑎᕋᕐᕕᓪᓗ ᐃᓗᐃᓐᓇᖏᓐᓂ 
ᑲᒪᒋᔭᐅᔭᕆᐊᑐᖏᒻᒪᑕ ᑭᓯᐊᓂ ᐊᖑᓇᓱᒃᑎᐅᔪᑦ ᐃᓚᐅᑎᑕᐅᑦᑎᐊᕆᐊᖃᕐᒪᑕ ᐱᓕᕆᔭᐅᑎᓪᓗᒍ ᑕᒪᓐᓇ.  ᐃᓄᓕᒫᖅᑎᑦᓯᓂᒃᑯᑦ 
ᑲᑎᒪᑎᑦᓯᒃᐸᑕ ᖁᕝᕙᕐᓯᒋᐊᕋᔭᖅᑐᖅ ᑕᒪᑐᒧᖓ ᐋᖅᑭᒡᓯᒪᓂᐅᔪᒧᑦ, ᐱᓪᓗᒍ ᓇᓚᒎᖏᑦᑐᖅ ᐊᒃᑐᐃᕐᓯᒪᓂᖃᕐᒪᑦ ᐊᖑᓇᓱᒃᑎᓂᒃ 
ᑭᖑᓂᑦᑎᓐᓂᓂᑦ. 
 
ᑕᐃᒪᐃᒻᒪᑦ ᐊᑐᓕᖁᔭᓕᐅᖅᐳᒍᑦ ᓴᓇᖁᓇᓯ ᑲᑎᓐᖓᔪᓂᒃ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᐱᔭᕇᖅᑕᐅᓚᐅᖏᓐᓂᖏᓐᓂ 
ᑐᒃᑐᓂᒃ ᓇᓴᐃᓂᐅᔪᖅ.  ᑐᓴᕆᐊᒃᑲᓐᓂᕈᒪᒍᑦᓯ ᑐᓴᖅᑎᑕᐅᔪᓐᓇᖅᑐᒍᑦ ᖁᓛᓂ ᑐᕌᕈᒻᒧᑦ ᐊᒻᒪ ᐅᖄᓚᐅᑎᖏᓐᓄᑦ. 
 
ᑎᑎᕋᖅᑐᖅ, 
 
ᔭᐃᐱᑎ ᐊᕿᐊᕈᖅ 
ᐊᐃᕕᖅ ᐊᖑᓇᓱᒃᑐᓕᕆᔨᒃᑯᑦ ᐃᒃᓯᕙᐅᑕᖓᑦ 
 
ᑎᑎᕋᐅᓯᐊᕐᒥᔪᑦ:  ᑲᓇᑕᒥ ᓂᕐᔪᓯᕆᔨᑦ ᐱᓕᕆᕕᖓᑦ ᓯᐅ ᓕᖕ 
  ᓄᓇᕗᑦ ᑐᓐᖓᕕᒃᑯᑦ ᒋᓕᓐ ᐅᐃᓕᐊᒻᔅ 
  ᐊᕙᑎᓕᕆᔨᒃᑯᑦ ᐱᓕᕆᕕᖓᑦ ᑎᐊᐱ ᔨᓐᑭᓐᔅ 
  ᓄᓇᕗᑦ ᒐᕙᒪᒃᑯᖏᑦ ᓕᕙᐃ ᐸᓇᐹᓯ 
  ᖃᐅᓱᐃᑦᑐᕐᒥ ᐊᖑᓇᓱᒃᑐᓕᕆᔨᒃᑯᑦ ᐊᐃᓴᑭ ᑲᓪᓗᒃ 




